QORTI CIVILI
(SEZZJONI TAL-FAMILJA)

IMHALLEF

Onor. Abigail Lofaro LL.D., Dip. Stud. Rel.,
Mag. Jur. (Eur. Law)

llum 14 ta’ Novembru, 2024

Rikors Guramentat; 194/22AL

AB

VS.
Dr Charmaine Cherrett u |-P.L. Melissa Anastasi
appuntati permezz ta’ digriet tat-3 ta’ Novembru 2022
bhala Kuraturi Deputati biex jidhru ghan-nom tal-assenti
CD

(Att taz-Zwieg bin-numru 2036/2021)

[I-Qorti

Rat ir-rikors guramentat tal-attur tas-6 ta’ Settembru 20221 |i
permezz tieghu ppremetta:

1 Fol. 1.



1. llli I-kontendenti zzewwqu fit-tmienja (8) ta’ Ottubru tas-
sena elfejn u wiehed u ghoxrin (2021) u dan Kif jirrizulta
mic-certifikat taz-zwieg hawn anness u mmarkat Dok.
A. Minn dan iz-zwieg ma twieldu I-ebda ulied.

2. i I-hajja konjugali tal-kontendenti saret impossibli
minhabba minacci, sevizzi u abbandun u minhabba li z-
zwieq tkisser irrimedjabbilment kif sejjer jirrizulta fil-kors
tal-kawza.

3. llli l-intimata allontanat ruhha lejn ir-Russja u l-ahhar
darba li I-esponenti sema' minghandha kien nhar il-15
ta' Marzu tas-sena 2022, u cioe' meta cemplitlu sabiex
tinfurmabh illi r-relazzjoni ta' bejniethom kienet intemmet
u li seta' jibda I-pro¢eduri ta' separazzjoni.

4. Illi I-medjazzjoni ta' bejn il-partijiet giet iddikjarata
maghluqa u dan Kkif jirrizulta mill-anness document
hawn anness u mmarkat Dok B.

5. llli ghaldagstant il-partijiet ilhom separati de facto sa
mix-xahar ta' Marzu tas-sena 2022.

6. llli konsegwentement din [-Onorabbli Qorti awtorizzat
lill-esponenti jipprocedi b'rikors guramentat ai termini
tal-Artikolu 930 tal-Kapitolu 12 tal-Ligijiet ta' Malta, vide
Dok B.

7. llli I-komunjoni tal-akkwisti ta' bejn il-kontendenti
ghandha tigi xolta u likwidata.

Tghid ghalhekk il-konvenuta ghar-ragunijiet premessi, prevja
kull  dikjarazzjoni necessarja u opportuna, ghalfejn
m'ghandhiex din I-Onorabbli Qorti:



1. Tippronunzja s-separazzjoni personali bejn il-
kontendenti konjugi Bartolo u Odnkonnova minhabba
minacci, sevizzi u abbandun da parti taghha u
minhabba li z-zwieg tkisser irrimedjabbilment kif sejjer
jirrizulta fil-mori ta' din il-kawza.

2. Tapplika kontra I-konvenuta |[-effetti tad-
dispozizzjonijiet tal-Artikoli 48, 51 u 52 tal- Kodici Civili
tal-Ligijiet ta' Malta fis-shih jew parzjalment b'dan illi
jekk ikun il-kaz, il-konvenuta titlef kull jedd li ghandha
ghal nofs I-akkwisti illi waqt iz-zwieq ikunu saru [-aktar
bil-hila tal-attur u dan minn data illi tigi stabbilita minn
din il-Qorti bhala d-data meta I-konvenuta tkun tat lok
illi ssir din is-separazzjoni.

3. Ixxolji u tillikwida |-komunjoni tal-akkwisti ezistenti
bejn il-kontendenti okkorrendo b'opera ta' perit
nominandi.

4. Tillikwida I-istess komunjoni u tagsamha fzewg
porzjonijiet, mhux nec¢essarjament ugwalli.

5. Tawtorizza lill-attur illi jirregistra fir-Registru Pubbliku
ta' Malta s-sentenza eventwalment moghtija minn din |-
Onorabbli Qorti.

Bl-ispejjez, kontra I-konvenuta ingunta minn issa ghas-
subizzjoni.

Rat il-lista tax-xhieda tal-attur;
Rat id-digriet tat-3 ta’ Awwissu 20222 fejn giet dikjarata

maghluga I|-medjazzjoni u awtorizzat lill-attur jipprocedi
b’kawza.

Rat ir-rikors tas-6 ta’ Settembru 20223 fejn I-attur jghid li in
vista tal-fatt illi I-konvenuta gieghda tirrisjedi x'imkien gewwa
r-Russja, huwa jitlob illi jinhatru kuraturi deputati sabiex
jirraprezentaw lill-assenti konvenuta,

Rat id-digriet tat-3 ta’ Novembru 20224 i bih innominat lill-
Avukat Dr Charmaine Cherrett u lill-Prokuratur Legali Melissa
Anastasi bhala Kuraturi Deputati sabiex jirraprezentaw lill-
konvenuta assenti;

Rat ir-risposta guramentata tal-Kuraturi Deputati li huma
ntavolaw fit-18 ta’ Jannar 2023° fejn issottomettew li huma
ma humiex edotti mill-fatti u li jirrizervaw li jipprezentaw
risposta ulterjuri.

Rat il-verbal tal-25 ta’ Mejju 2023° li bih il-Qorti hatret lil Dr
Marita Pace Dimech bhala assistent gudizzjarju bis-soliti
poteri u fakoltajiet;

Rat ir-rikors ta’ l-attur tat-2 ta’ Novembru 2023’ li bih jitlob i I-
kawza odjerna ta’ separazzjoni personali tigi konvertita
fkawza ta’ divorzju ai termini tal-Artikoli 66F tal-Kap 16 u
filwaqt Ii I-Kuraturi Deputati irrimettew ruhhom ghall-gudizzju
tal-Qorti,® il-Qorti b’digriet tat-23 ta’ Novembru 2023° lagghet
it-talba u rrizervat li tipprovdi ulterjorment fl-istadju opportun;

Rat il-verbali kollha u x-xhieda mressga mill-attur;
Rat I-atti kollha processwali;

Rat illi I-kawza thalliet ghal-lum ghas-sentenza;°

3 Fol. 16.

°Fol. 61.
10 verbal tal-11 ta’ April 2024 a fol. 66.



Ikkunsidrat:
KONSIDERAZZJONIJIET:
1. L-Azzjoni Odjerna:

Permezz tal-azzjoni odjerna I-attur jitlob illi tigi pronunzjata s-
separazzjoni personali bejn il-partijiet wara li |-konvenuta
assenti allontanat ruhha minnu u marret lura lejn ir-Russja
fil-15 ta’ Marzu 2020 u ma rritornatx u sabiex tapplika kontra
taghha I-effetti tad-dispozizzjonijiet 48 et seq. tal-Kap 16,
ixxolji u tillikwida I-komunjoni tal-akkwisti ezistenti bejn il-
partijiet u tillikwida I-istess komunjoni fzewd porzjonijiet
mhux nec¢essarjament ugwali.

lI-Kuraturi deputati jissottomettu li ma humiex edotti mill-fatti.
L-attur imbaghad permezz ta’ rikors tat-2 ta’ Novembru
20231 jitlob illi I-kawza odjerna tigi konvertita fkawza ta’

divorzju ai termini tal-Artikolu 66F tal-Kap 16.

2. Is-Separazzjoni Personali u r-Responsabbilita ghat-
tkissir taz-zwieg:

lI-Verzjoni tal-Attur u l-allegati tortijiet attribwiti lill-Konvenuta:

L-attur jixhed permezz ta’ affidavit tat-3 ta’ Awwissu 2022
fejn jghid li huwa zzewweg lill-konvenuta fit-8 ta’ Ottubru
2021 fir-Registru Pubbliku gewwa |-Belt Valletta. Jghid i
fdagga wahda fil-15 ta’ Marzu 2022 il-konvenuta telget ir-
Russja u ma rritornatx u meta kkuntatjaha f'nofs Mejju 2022
hija nfurmatu illi ma riditx tkompli r-relazzjoni u li seta’ jibda
pro¢eduri ta’ divorzju hawn Malta. Minn dak iz-Zzmien ma
semax minghandha.

Jipprezenta mbaghad it-tieni affidavit tieghu fl-24 ta’ Mejju
20232 fejn jispjega li hu kien iltaga’ mal-konvenuta go bar
tas-Sliema u baqgghu jiltagghu regolarment sakemm izzewgu
nhar it-8 ta’ Ottubru 2021. Jghid li kellhom relazzjoni tajba
hafna bejniethom izda li madwar erba’ xhur wara li Zzzewwgu
faqqghet il-gwerra bejn ir-Russja u I-Ukrajna fi Frar 2022 u
jghid li I-konvenuta uriet ix-xewqa li tmur lura I-Ukrajna biex
tohrog lil ommha mill-pajjiz u tehodha r-Russja. Jghid li hu
fehem is-sitwazzjoni anke minhabba |-problemi ta’ sahha li
kellha ommha.

Jghid li meta telget beda jhoss |i martu mhix tafdah u bdiet
ic¢empel kontinwament sabiex tara fejn gieghed ikun u ma
min u lil min ged ikellem. Jghid li din I-attitudni xejn ma
ghogbitu ghaliex meta kienet Malta ma kellhomx dan |-
inkwiet bejniethom.

Jghid li wara li ghadda ftit zmien imbaghad c¢emplitlu u
nfurmatu li ma kinitx ser terga’ lura Malta u li jkun ahjar li
jibda proceduri ta’ separazzjoni hawn Malta. Jghid li dan gie
b’xokk ghalih u ghalkemm ipprova jirranga r-relazzjoni hija
baqghet tirrezisti. Jghid li tant kemm telget minghajr pre
awviz li anke halliet affarijiet personali fid-dar u gatt ma talbet
li tigi ghalihom. Sa fejn jaf hu minn Marzu 2022 meta telget
minn Malta hija qatt ma regghet giet lura.

Jghid i fir-rigward tal-komunjoni tal-akkwisti huma ma
kellhom |-ebda proprjeta in komuni u li kienu jghixu ma’
missieru fl-indirizz D1 Flat 7, Triq id-Duluri, Pieta. Jghid li
bejniethom ma kellhom I-ebda assi in komuni u langas
kontijiet kongunti.

Sabiex jikkorrabora |-verzjoni tieghu, Il-attur iressaq is-
segwenti provi:

1. Ix-xhieda ta’ rapprezentant ta’ |-Aviation Security
Malta fis-seduta tat-13 ta’ Lulju 2023 li jispjega li |-
informazzjoni li ntalab igib u ¢ioé meta I-konvenuta
dahlet u harget mill-ajruport ta’ Malta kellu jitiobha
lill-MIA plc bhala airport operations. Jghid ukoll i
bhala data wara sitt (6) xhur tithassar u ghalhekk hu
seta’ jic¢ekja biss b’sitt xhur b’lura u ghalhekk mar
lura ghal 11 ta’ Jannar 2023 u fil-perjodu bejn il-11
ta’ Jannar 2023 u I-11 ta’ Lulju 2023 din il-persuna
gatt ma harget minn Malta. Din it-tip ta’ data ma
tezistix ghal I-arrivals.

2. Ix-xhieda ta’ I-Ispettur Christian Abela ghan-nom tal-
Ufficju Prinicipali tal-Immigrazzjoni fis-seduta tal-11
ta’ Dicembru 2023 |i jispjega li lI-ahhar record fejn
tidher li I-konvenuta waslet Malta, kien fl-20 ta’ Frar
2022 minn Istanbul flight number TK1369. Pero I-
ahhar record li telget kien Non-Schengen departing
15th March 2022 to Istanbul flight number TK1372.
Jghid li dik hija l-informazzjoni li jista’ jaghti hu.
Jghid li jekk dahlet mill-Ewropa minn flight tas-
Schengen hu mhux ser ikollu records taghhom
ghaliex records taghhom ma ghandhomx fl-
Immigration Office.

Minn naha I-ohra |-Kuraturi Deputati ma jgibu |-ebda prova u
mill-atti ma jirrizulta li ghamlu |-ebda attentat biex jaghmlu
kuntatt mal-konvenuta assenti. [l-Qorti tiddeplora dan I-agir
stante li huma ma urewx lil Qorti li tassew ghamlu t-tentattivi
li d-dover taghhom jirrikjedi.

lI-Principji leqali u applikazzjoni taghhom ghall-kaz odjern:

II-Qorti sejra tghaddi sabiex tistabilixxi dawk il-principji legali
li huma relevanti sabiex sussegwentement jigu applikati
ghall-kaz odjern.



II-Qorti tibda biex taghmel referenza ghas-Sentenza tal-Qorti
tal-Appell fl-ismijiet Susan Armeni vs Leonard Armeni?,
fejn il-Qorti tghid dwar iz-zwieg illi: “25. Din il-Qorti tosserva li
z-zwieg huwa intiz sabiex il-partijiet jizviluppaw bejniethom
komunjoni ta’ hajja u ta’ imhabba kemm lejn xulxin kif ukoll
lejn it-tfal taghhom u I-konjugi ghandhom jagixxu fl-interess
tal-familja li ghandha tkun I-ewwel prijorita” fiz-zwieg.”

F’kaz illi tali zwieg ma jirnexxix ghal raguni jew ohra, Artikolu
36 tal-Kap 16 jghid illi:

“-firda personali ma ftistax issir hlief b’talba ta’ wahda
mill-persuni mizzewga flimkien kontra I-ohra, u ghal xi wahda
mir-ragunijiet migjubin fl-artikoli li gejjin, jew bil-kunsens ta’
xulxin, kif hemm fl-artikolu 59.”

l-ligi tkompli billi tispecifika ragunijiet li ghalihom wiehed jista’
jitlob firda taz-zwieg. Ir-ragunijiet |i abbazi taghhom tista’
tintalab is-separazzjoni huma: (i) Artikolu 38 Ili jitratta I-
adulterju, (ii) Artikolu 40 li jitratta e¢cessi, mohgrija, theddid u
ngurji gravi, u (iii) Artikolu 41 li jitratta I-abbandun.

“38. Kull parti mizzewga tista’ titlob il-firda minhabba I-
adulterju tal-parti I-ohra.” u

“40. Kull wahda mill-persuni mizzewgin flimkien tista’ titlob il-
firda minhabba ecc¢essi, mohgqrija, theddid jew offizi gravi tal-
parti [-ohra kontra I-attur, jew kontra xi wiehed jew iehor mit-
tfal tieghu, jew minhabba li I-hajja flimkien ma tkunx ghadha
possibbli ghax iz-zwieg ikun tkisser irremedjabilment:

Izda |-qorti tista’ tiddikjara I-firda minhabba li I-hajja flimkien
ma tkunx ghadha possibbli ghax iz-zwieg ikun tkisser
irrimedjabbilment minkejja li, sew gabel jew wara I-bidu fis-
sehh ta’ dan l-artikolu, |-ebda wahda mill-persuni mizzewgin
flimkien ma tkun ghamlet it-talba ghal dik ir-raguni.”

13 De¢iza fit-30 Ottubru 2015.



Hemm gurisprudenza kostanti li tispjega [-motivi elenkati
fArtikolu 40 hawn fuq ¢itat. F’'dan I-istadju ssir referenza
ghas-sentenzi fl-ismijiet: Maria Mifsud vs Vincenzo
Mifsud!* u Antoinette Cauchi vs Alexander Cauchi, fejn
gie ritenut illi fir-rigward ta’ mohgrija, “Certi fatti, kliem u modi
ta’ azzjoni jew atteggjamenti illi jistghu irendu I-hajja komuni
insapportabbli, huma ritenuti mid-dottrina bhala sevizzi" u fir-
rigward ta’ ingurji u offizi gravi li dawn “ma gewx
specifikament dezinjati mid-duttrina imma |-karattru generali
taghhom dgie dejjem imholli fis-sagacja u I-kuxjenza ta’ I-
Imhallef sabiex jivvalutahom”, filwaqt li gew definiti bhala i
“jinkludu kliem jew agir illi joffendu I-pudur ta’ dak illi jkun
minkejja illi dawn jirreferu ghal affarijiet veru jew foloz”,
rispettivament. Is-sentenza fl-ismijiet Maria Mifsud vs.
Vincenzo Mifsud, appena citata taghti tifsira lil ecéessi, li
jfissru “att mwettga fuq il-parti I-ohra, liema atti jridu jkunu ta’
serjeta’ kbira stante illi niente di meno jridu jkunu ta’ perikolu
ghall-hajja tal-parti I-ohra”. Min-naha I-ohra u b’mod specifiku
fir-rigward ta' theddid u vjolenza, il-Qorti ma tixba' qatt
tirrepeti illi “ll-ligi tikkontenta ruhha bil-persistenza fcerta
mgieba hazina u mhux b’xi atti izolati waqt xi tilwima”.*® Fin-
natura taghha, il-vjolenza domestika tikkostiwixxi ingurja
gravi hafna u ma tista’ bl-ebda mod tigi gustifikata. Hekk kif
ippronunzjat ruhha I-Onorabbli Prim’Awla tal-Qorti Civili fil-
kawza fl-ismijiet Joanne Tabone pro et noe vs Jesmond
Tabone,’ “il-vjolenza hi fost |-aktar elementi, jekk mhux ukoll
l-aktar wahda, Ii inevitabilment twassal ghal firda personali,
anke ghaliex, kif inghad, “huwa ferm difficli li tigi superata
minn min ikun halla lilu nnifsu jintrikeb minnha™8, Skond I-
istess Qorti “Is-swat, ..., hi l-aghar forma ta’ att ta’ krudelta’ li
joffendi lill-persuna u spiss drabi jwassal ghat-tifrik taz-
zwieg’.

14 Deciza mill-Prim’ Awla tal-Qorti Civili nhar it-30 ta’ Gunju 1961, Vol. XLV C.ii.708.

15 Deciza mill- Prim’Awla tal-Qorti Civili fit-2 ta’ Ottubru 2003 (Cit. Nru 1677/1995/RCP).

16 Antonia Mifsud vs Giuseppe Mifsud, dec¢iza mill-Qorti tal-Appell Civili nhar il-21 ta' Frar
1969.

17 De¢iza fit-3 ta’ Ottubru 2003.

18 Genoveffa Magri vs Joseph Magri, deciza mill-Qorti tal-Appell fis-6 ta’ Ottubru 2000.



Artikolu 41 tal-Kap 16 imbaghad jghid kif gej:

“‘Kull wahda mill-partijiet mizzewga tista’ wkoll titlob il-firda
jekk, ghal sentejn jew izjed, tkun abbandunata mill-ohra,
minghajr raguni tajba.”

L-attur jaddebita lill-konvenuta il-htija tas-separazzjoni
minhabba abbandun min-naha taghha wara biss ftit xhur ta’
zwieg. Hawn issir referenza ghall-kawza fl-ismijiet
Josephine Anne Edwards vs Avukat Dr Joseph Xuereb
noe®® fejn il-Qorti sostniet illi:- “Skont l-artikolu 48 (illum 41)
Jikkostitwixxi gusta kawza ghas-separazzjoni |-abbandun ta’
parti lill-ohra minghajr raguni tajba jekk idum ghal sentejn jew
izjed...” u “Biex jikkostitwixxi motiv ta’ separazzjoni, I-
abbandun irid ikun ingust fiz-zmien tieghu kollu ta’ sentejn, u
jekk I-abbandun fil-fatt ma jikkostitwix |-abbandun li trid il-ligi
bhala motiv ta’ separazzjoni, lanqas ma jista’ jigi inkwadrat
fil-figura ingurja gravi, ghax b’dan il-mod ikun gieghed jitgies
bhala motiv ta’ separazzjoni minghajr irrekwizit zmien Ii I-ligi
tirrikjedi ghall-abbandun.”

Fil-kawza Andrea Avellino vs Regina Avellino?, insibu
tifsira ¢ara ta’ dawn il-kriterji, fejn intqal: “Illi dwar [-abbandun,
jinghad |i I-istess, biex jista’ jikkostitwixxi kawzali tas-
separazzjoni, irid, apparti z-zmien, li fil-kaz se mai jikkonkorri,
illi jkun sar bla gusta kawza. Huwa fatt li I-apprezzament tac-
Cirkustanzi “di fatto” Ii [-abbandun mid-dar ikun sar
volontarjament (Cioe bla kawza gusta), b’mod li jkun jista’
Jjaghti lok ghas-separazzjoni personali ghall-htija ta’ min
jJirrikorri ghalih, huwa mholli fil-kriterju tal-magistrat decidenti;
kif ukoll gie deciz illi mhux kwalunkwe allontanament ta’
konjugi mid-domicilju konjugali jikkostitwixxi I-prova ta’ I-
abbandun volontarju: imma jrid ikun jirrizulta minn fattijiet li
juri l-intenzjoni zgura, ferma u pozittiva.”

19 Deciza mill-Prim ‘Awla tal-Qorti Civili nhar it-22 ta’ Frar, 1961.
20 Deciza mill-Prim ‘Awla tal-Qorti Civili nhar is-16 ta’ Dicembru, 1949.

Ghalhekk dan l-aggravju jirrikjedi li jigu ppruvati certi
kundizzjonijiet. It-terminu sabiex I-abbandun jista’ jigi
kkonfermat huwa ta’ sentejn izda mhux biss — I-intenzjoni trid
tkun ¢ara li ma hemmx hsieb ta’ ritorn u li hemm il-voglia li
dak li jkun jabbanduna z-zwieg.

Permezz ta’ rikors datat 2 ta’ Novembru 2023, [-attur
jiprevalixxi runu mill-kawza ta’ separazzjoni odjerna sabiex
jitlob lill-Qorti li t-talbiet jigu konvertiti ftalba ghall-hall taz-
zwieg.

Artikolu 66A et tal-Kodiéi Civili: Id-Divorzju Moghti fug Talba
ta’ Wahda mill-Persuni Mizzewqin:

Artikolu 66A(1) tal-Kap 16 jistipula illi:

“Kull wiehed u wahda mill-mizzewgin ikollu I-jedd illi jitlob id-
divorzju jew il-hall taz-zwieg skont kif inhu mahsub fdan is-
Sub-Titolu. Ma jkunx mehtieg illi gabel ma jigi mitlub id-
divorzju, il-mizzewgin ikunu infirdu minn xulxin b’kuntratt jew
b’sentenza”. B’dana illi r-rekwiziti ghad-divorzju jinsabu
elenkati f'Artikolu 66B tal-Kap 16.

U, “Fejn il-mizzewgin ma jkunux separati b’kuntratt jew
b’sentenza tal-qorti, il-persuna mizzewga li tkun qed taghmel
it-talba ghad-divorzju, flimkien ma |-istess talba, tista’ tressaq
it-talbiet kollha illi huma mahsuba illi jistghu jsiru Fkawza ta’
separazzjoni skont is-Sub-Titolu Ill ta’ dan it-Titolu. Il-qorti
ghandha tisma’ u tiddisponi minn dawn it-talbiet kif mahsub
fid-dispozizzjonijiet imsemmija mutatis mutandis. ll-parti |-
ohra tista’ tressaq b’zieda ghall-eccezzjonijiet imsemmija fl-
ahhar subartikolu, I-ec¢ezzjonijiet kollha illi dik il-parti setghet
tressaq fkawza ta’ separazzjoni’.?* Pero’ ftali sitwazzjoni, il-
ligi tezigi fArtikolu 66G u 66H tal-Kap 16, illi l-avukati tal-

21 Artikolu 66D (3) tal-Kap 16 tal-Ligijiet ta’ Malta.

partijiet jagdu numru ta’ dmirijiet. Pero I-ligi, ' Artikolu 66F tal-
Kap 16, tahseb ukoll ghal dawk I-istanzi fejn:

“(1) Kull parti fkawza ta’ separazzjoni, tista’ fkull waqt matul
dik il-kawza, izda qabel ma I-kawza tigi mhollija ghas-
sentenza, ftitlob b’rikors illi t-talba ghas-separazzjoni
maghmula fdik il-kawza titgies minflok bhala talba ghall-
pronunzjament ta’ divorzju. Meta ssir din it-talba, il-gorti
ghandha tisma’ lill-partijiet biex tikkonstata illi I-kundizzjonijiet
mahsuba fl-artikolu 66B biex issir talba ghad-divorzju huma
sodisfatti. ll-qorti ghandha taghti d-decizjoni taghha dwar din
it-talba f'sentenza moghtija fil-qorti bil-miftuh, u minn dik is-
sentenza ma jkun hemm ebda appell hlief flimkien mas-
sentenza finali.

(2) Kull dikjarazzjoni ta’ xhieda u dokumenti prezentati ma’
kawza ta’ separazzjoni ghandhom japplikaw mutatis
mutandis ghal meta din tigi mibdula fi proceduri ta’ divorzju.
Dan minghajr hsara ghall-possibilita ta’ kull parti li tressaq
dokumenti u xhieda ohrajn fil-proceduri ta’ divorzju relatati
mat-talba ghad-divorzju.”

Applikazzjoni tal-Principji Leqali ghal Kaz Odjern:

[I-Qorti rat illi I-provi f'din il-kawza huma ferm skarsi, ghaliex
[-uni¢i provi li gew mressqa huma l-affidavits tal-attur u x-
xhieda tal-uffi¢jali li xehdu dwar il-movements tal-konvenuta
gewwa u barra |-pajjiz; madanakollu u gialadarba I|-verzjoni
tal-attur ma Jiet bl-ebda mod kontradetta, il-Qorti ma
ghandha I-ebda raguni sabiex ma temminx lill-istess attur u
cioé illi I-konvenuta marret lura fpajjizha u bagghet hemm
minghajr hsieb li tirritorna wara biss ftit xhur ta’ zwieg.

Skont I-attur, il-konvenuta telget lura pajjizha meta bdiet il-
gwerra bejn ir-Russja u |-Ukrajna u ftit taz-zmien wara qaltlu
li ma hix ser tirritorna lura Malta. Jghid Ii fil-15 ta’ Marzu
2022 hija marret lura r-Russja u ma rritornatx. Jghid Ii kienet

inkwetata fug ommha li kienet |-Ukrajna izda |li ma kienx ged
jistenniha tghidlu li ma kinitx ser tirritorna lura u li ahjar jekk
jibda I-pro¢eduri. Ix-xhieda tieghu dwar iz-zmien li fih telget
minn Malta hija kkorraborata mix-xhieda tal-Ispettur Christian
Abela li jghid li I-ahhar record li ghandu li I-konvenuta telget
minn Malta kien fil-15 ta’ Marzu 2022.

Madnakollu l-istess xhud jghid i l-ahhar record li waslet
Malta kien fl-20 ta’ Frar 2022 u jekk dahlitx f'xi data ohra
minn Schengen areas ma jistax jghid ghaliex hu ma jkollux
dawn ir-records. L-istess jghid ir-rapprezentant tal-aviation
security. Madanakollu I-Qorti ma tarax li ma ghandiex
temmen il-verzjoni tal-attur li minn dak iz-zmien ma rritornatx
lura ta’ langas fiz-zwieg.

Kif intgal iktar il-fuq is-separazzjoni motivata mill-abbandun
trid tissodisfa zewg kriterji u ¢ioé illi I-abbandun (i) itul sentejn
u li (i) l-abbandun ikun ingust fiz-zmien tieghu kollu ta’
sentejn.

[I-Qorti tosserva li l-ewwel rekwizit ma jirrizultax. L-attur
intavola |-kawza fis-6 ta’ Settembru 2022 u ghalhekk mid-
data li jghid li I-konvenuta telget u cioé il-15 ta’ Marzu 2022
kienu ghaddew biss ftit xhur. Ir-rekwizit ta’ sentejn ma giex

pruvat. Kif tghid il-gurisprudenza, langas ma jista’
jikkostitwixxi ingurja gravi ghaliex “jekk l-abbandun fil-fatt ma
jikkostitwix |-abbandun i trid il-ligi bhala motiv ta’

separazzjoni, lanqas ma jista’ jigi inkwadrat fil-figura ingurja
gravi, ghax b’dan il-mod ikun qieghed jitqgies bhala motiv ta’
separazzjoni minghajr irrekwizit zmien Ii I-ligi tirrikjedi ghall-
abbandun.”?>  Ghaldagstant it-talba sabiex jigi dikjarat I-
abbandun kienet prematura.

Ma ngabu I-ebda provi dwar ragunijiet ohra ghat-tifrik taz-
zwieg hlief I-abbandun u ghalhekk il-Qorti tosserva li |-attur
ma prova bl-ebda mod xi raguni ghaliex tkisser iz-zwieg.

22 Josephine Anne Edwards vs Avukat Dr Joseph Xuereb noe.

Dan igib lill-Qorti f'sitwazzjoni fejn ma tistax tippronunzja s-
separazzjoni ghal |-ebda raguni. Madanakollu, ma hemm
xejn li josta li I-attur jerga’ jipproponi talba ghal separazzjoni
personali fuq il-bazi ta’ I-abbandun permezz ta’ proceduri
ohra fit-terminu li trid il-ligi.

Ghalkemm I|-Artikolu 66D tal-Kap 16 dwar id-divorzju jghid illi
fkaz ta’ talba ghad-divorzju maghmula minn wahda mill-
persuni mizzewgin, ma jkunx mehtied illi fit-talba ghad-
divorzju, il-persuna mizzewga li tkun gieghda taghmel din it-
talba tattribwixxi lill-parti I-ohra xi htija li wasslet biex issir dik
it-talba, madanakollu sabiex il-Qorti tkun tista’ tiddeciedi dwar
it-talbiet tal-attur trid tiddeciedi dwar it-tortijiet tat-tkissir taz-
zwieq.

Ghalhekk fdan l-istadju I-Qorti ma tistax tilga’ t-talbiet tal-
attur u tiddeciedi dwarhom.

DECIDE

Ghal dawn il-motivi, din il-Qorti gieghda taqgta’ u tiddeciedi din
il-kawza billi fdan l-istadju tichad it-talbiet tal-attur u dan
minghajr pregudizzju ghad-dritt tieghu |li jerga’ jipproponi |-
kawza fuq il-kawzali tal-abbandun fiz-zmien opportun.

Bl-ispejjez kollha kontra I-attur.

